
Matribhuta Shatakam

ಮಾತೃಭೂತಶತಕಂ

ಶ್ರೇಯಾಂಸಿಯಂ ಸಕೃದನುಸ್ಮರತಾಂ ಜನಾನಾ-
ಮಾವಿರ್ಭವಂತಿ ಸುಮಹಾಂತ್ಯನಪಾಯವಂತಿ .

ತಂ ತ್ವಾಮನನ್ಯಶರಣಶ್ಶರಣಂ ಭಜಾಮಿ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 1..

ಆನಂದ ಸಚ್ಚಿದಮಲಾತ್ಮನಿ ಶಂಕರೇ
ತ್ವಯ್ಯಂತರ್ನಿಷೀದತಿ ಭವಂತಮಹೋ ವಿಹಾಯ .

ಭ್ರಾಮ್ಯಾಮಿಮೋಹವಿವಶೋ ಭವಶೋಕಖಿನ್ನಃ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 2..

ಮದ್ದಾಸಸೂನುರಯಮಿತ್ಯನುಕಂಪನೀಯೇ
ಮಯ್ಯರ್ಭಕೇ ಸಮಧಿರೋಪ್ಯ ವೃಥಾಽಪರಾಧಾನ್ .

ಯುಕ್ತಂ ಕಿಮೇವಮಧಿಗಂತುಮುದಾಸಿಕಾಂ ತೇ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 3..

ಸೌಶೀಲ್ಯಘಸ್ಮರಧನಸ್ಮಯನಷ್ಟಸಂಜ್ಞಾನ್
ಅಜ್ಞೋ ವಿಷೀದತಿಯದೇಷ ವೃಥಾನುಧಾವನ್ .

ತತ್ಪಶ್ಯತಸ್ತವ ದಯಾ ನ ಕಥಂ ದಯಾಳೋ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 4..

ಭಕ್ತಿಂ ತ್ವಯಿ ಶ್ರಿತವತಾಂ ವದ ಕಃ ಪ್ರಹೀಣಃ
ಸಾ ವಾ ತವಾಹಮಿತಿ ಕಿಂ ನ ಸಕೃತ್ಪ್ರಪತ್ತಿಃ .
ಕಿಂ ತದ್ವತಾಮನವಿತಾಸಿ ಕುತೋಽಸ್ಮ್ಯುಪೇಕ್ಷ್ಯಃ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 5..

ದಾಸಸ್ತವಾಹಮಿತಿಯಸ್ಸಕೃದಪ್ಯುಪೈತಿ
ರಕ್ಷ್ಯಃ ಸ ಏಷ ಇತಿ ತೇ ವಿಧೃತವ್ರತಸ್ಯ .
ರಕ್ಷೋಽಹಮಸ್ಮ್ಯಥ ಕಿಯಾನಫಲೋ ವಿಲಂಬಃ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 6..

ಆಜ್ಞಾಪಯೇಃ ಕಥಮಯೇ ತವ ಗರ್ಭವಾಸಂ
ದುಃಖಾಪವರ್ಗಿಣಿ ಗಿರೀಶ ಸಮಾಶ್ರಯೇಯಂ .

ಮಾತೃಭೂತಶತಕಂ

ಆಸ್ತಾಂ ಸಹಸ್ರಮಪಿ ನಾನುಗುಣಂ ತ್ವಿದಂ ತೇ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 7..

ಸರ್ವಜ್ಞ ಶಂಕರಮಹೇಶದಯಾಳು ಶಬ್ದಾಃ
ಕಿಂ ಪಾರಿಭಾಷಿಕತಯೋಪಗತಾ ಭವಂತಂ .

ವಿಜ್ಞಾಪಿತೇ ವಿಲಪಿತೇಽಪಿ ಕಿಮಿತ್ಯುದಾಸ್ಸೇ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 8..

ಹೀನೈಸ್ಸದಾಧಿಕೃತಿಕೈರಪಿ ಧೃಷ್ಯಮಾಣೇ
ಸಾವಜ್ಞಮೇವಮಪದೇ ಮಯಿ ದೃಶ್ಯಮಾನೇ .

ನೇದಂ ಕ್ಷಣಂ ಕ್ಷಣಮುಪೇಕ್ಷಣಮಾಶ್ರಯೇಥಾಃ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 9..

ಆಲಸ್ಯದುರ್ವಿಷಯಸಕ್ತ್ಯಪಲಾಪನಿದ್ರಾ-
ಪದ್ಮಾಮದಾಧಿಗದನೀಚಸಮಾಗಮಾದೀನ್ .

ವಿಘ್ನಾನ್ ಧುನೀಹಿ ಘಟಯ ತ್ವಯಿಮೇಽಭಿಲಾಷಂ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 10..

ಕ್ವಾಸಾವನನ್ಯಸುಲಭಾ ಭವದೀಯತಾ ಮೇ
ಭೂಯಿಷ್ಠನಿಷ್ಠುರ ವಿಪದ್ವಿಷಮಾ ಕ್ವ ವೃತ್ತಿಃ .
ಏತನ್ನ ಕಿಂ ತವಯಶೋಭರಭಂಗಭೀತಂ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 11..

ಸಂಫುಲ್ಲಚಂಪಕಲಸನ್ನವಮಲ್ಲಿಕಾದಿ-

ಹೃದ್ಯೋಪಚಾರ ರುಚಿರಂ ಭವದರ್ಚನಂ ಮೇ .

ಪಾಣ್ಯೋಸ್ತರಂಗಯ ನಿರಂತರಮಂತರಾತ್ಮನ್
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 12..

ದಾರೈಸ್ಸುತೈಶ್ಶುಭತಮೈರ್ದ್ರವಿಣೈಃ ಪ್ರಶಾಂತೈಃ
ಸ್ವರ್ಗಾಪವರ್ಗಫಲಸಿದ್ಧಿಭಿರಭ್ಯುಪೇತಾಃ .
ನಂದಂತಿ ತೇ ಕರುಣಯಾ ಕಿಮಸಾಧ್ಯಮಸ್ಯಾಃ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 13..

ಕಾಲಂ ಕಿಯಂತಮಘದಂತುರಮಂತರಂಗಂ
ತ್ವಚ್ಚಿಂತನಂ ತನಿತುಮಕ್ಷಮಮೀಕ್ಷಸೇ ತ್ವಂ .

ತ್ವದ್ಭಕ್ತಯೇ ಸ್ಪೃಹಯತಶ್ಶಿವ ಮೇ ದಯಸ್ವ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 14..

ವಿತ್ತಸ್ಮಯಾಂಧ ಗೃಹಕಾನನ ಸಂಪ್ರಚಾರ
ಧೌರೇಯಭಾವಮವಧೂಯ ಕದಾ ಮದಂಘ್ರೀ .

ಸ್ತಾಂ ತ್ವತ್ಪ್ರದಕ್ಷಿಣವಿಧೌ ಕರುಣಾವಶಾತ್ತೇ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 15..

ಸ್ಯಾತ್ತ್ವತ್ಪದಂ ವಿದಳದಂಬುಜಸೌರಭಶ್ರೀ-
ವಿಶ್ರಾಮಸೀಮಭಿರುದಂಚಿತವಾಕ್ಪ್ರಪಂಚೈಃ .
ಸ್ತೋತ್ರೈರ್ವಿಭೋ ಮಮ ಕದಾ ನು ಸದಾನುಬಂಧಿ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 16..

ಪಾದೌ ಪ್ರದಕ್ಷಿಣವಿಧೌ ಭವದರ್ಚನೇಷು ಪಾಣೀ
ಸ್ತವೇಷು ಫಣಿತೀರಪಿ ಮೇಽನ್ತರಾತ್ಮನ್ .

ಧ್ಯಾನೇಮನಶ್ಚ ವಿನಿಯುಂಕ್ಷ್ವ ದಯಸ್ವಮಂಕ್ಷು
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 17..

ಮೂಢೋಽಪಟುರ್ಭವದುಪಶ್ರಯಣಕ್ರಮೇಷು
ರೂಢೋಪತಾಪವಿತತಿರ್ವಿಪದಾಂ ಕದಂಬೈಃ .
ಸೀಮಾ ತೃಷಾಮಹಮತೋಽಸ್ಮಿ ತವಾನುಕಂಪ್ಯಃ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 18..

ಅಂಬೇಯಮಪ್ರತಿಹತಪ್ರತಿಪತ್ತಿಶಕ್ತಿಃ
ಸರ್ವಜ್ಞತಾ ಚ ಭವತೋ ಭುವನೇ ನಿರೂಢಾ .

ಭೂತಿಶ್ಚ ವಾಂ ನಿರವಧಿಸ್ತನಯಸ್ತು ಸೋಽಹಂ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 19..

ಪುತ್ರಾದಯೋ ನ ಸುಖಯಂತಿ ಹಿ ಭಾವಭೇದಾತ್
ಸೋಪಾಧಿಕಪ್ರಣಯಸಂಭ್ರಮಿಭಿಃ ಕಿಮೇತೈಃ .
ಮಾತಾ ಪಿತಾ ಚ ನಿರುಪಾಧಿಕೃಪಾನಿಧಿಸ್ತ್ವಂ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 20..

ಉದ್ಗದ್ಗದಸ್ವನಗಲಂ ಗಲದಂಬುನೇತ್ರಂ
ರೋಮಾಂಚಕಂಚುಕಿತಮಂಚಿತಘರ್ಮಬಿಂದು .
ತ್ವನ್ನಾಮನಿ ಶ್ರವಣಗಾಮಿನಿ ಕಲ್ಪಯಾಂಗಂ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 21..

ದುರ್ಲಭ್ಯದುರ್ವಿಪರಿಣತ್ಯಸುಖಾನುಬಂಧಿ-

ವಿಪ್ಲಾವಿತೇಷು ವಿಷಯೇಷು ವೃಥಾ ನಿಪಾತ್ಯ .
ಮಾಂ ಖೇದಯನ್ನ ಕಥಮುದ್ವಹಸೇಽನುಕಂಪಾಂ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 22..

ಕಂದರ್ಪಕೋಟಿಶತಸುಂದರಮಿಂದುರೇಖಾಚೂಡಂ
ದರಸ್ಮಿತಪರಿಸ್ಫುರದಾನನೇಂದುಂ .

ಕಾಂತಂ ನಗೇಂದ್ರಸುತಯಾ ಕಲಯೇ ಭವಂತಂ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 23..

ಸೃಷ್ಟೌ ಸ್ಥಿತಾವಪಿ ಲಯೇಽಸ್ತಿ ತವ ಪ್ರಭುತ್ವಂ
ದುಃಖೇ ತು ಮೇ ದ್ವಿತಯಗೋಚರಮೇವ ದೃಶ್ಯಂ .

ವ್ಯಂಕ್ತುಂ ತದಂತವಿಷಯಂ ತವ ಕೋ ವಿಳಂಬಃ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 24..

ಮಂದಸ್ಮಿತೈರ್ದಿಶಿ ದಿಶಿ ಸ್ಫುರದಿಂದುಚೂಡೈಃ
ಗೌರೀಸಖೈಃ ಸ್ಫಟಿಕಗೌರ ಮನೋಹರಾಂಗೈಃ .
ತ್ವದ್ವಿಗ್ರಹೈಃ ಕಬಲಯಾವಿರತಂ ಮನೋ ಮೇ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 25..

ಪ್ರೇಮಾತಿರೇಕಶಿಶಿರಾಂ ತ್ವದಪಾಂಗಧಾರಾಂ
ಆನಂದಸಿಂಧುವಲಮಾನತರಂಗರೇಖಾಂ .

ಸಂಚಾರಯನ್ಮಯಿ ಸಹಾಂಬಿಕಯಾ ದಯೇಥಾಃ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 26..

ಭ್ರೂಕಿಂಕರಾಸ್ತವ ವಿರಿಂಚಪುರಂದರಾದ್ಯಾಃ
ಕಸ್ತ್ವಾಂ ವಿರೋತ್ಸ್ಯತಿ ನಿರೋತ್ಸ್ಯತಿ ಕಿಂ ಮಮೈನಃ .
ದೈನ್ಯಂ ತತೋ ನ ಬಲವತ್ ಕಿಮು ದೀನಬಂಧೋ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 27..

ಅನ್ವೇತಿ ಶಂಕರ ನಯಂ ಕರುಣಾಂಕುರಸ್ತೇ
ಕಸ್ತಂ ವಿಲೋಕಯತು ಜಲ್ಪತು ಕೋ ಧಿನೋತು .
ಕೇಯಂ ವಿಭೋ ವಿಮುಖತಾ ಮಯಿ ಕಿಂಕರೇಽಸ್ಮಿನ್
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .

ಭಾಂತಂ ಭವಂತಮನಘಂ ಮಣಿಭೂಷಣೌಘೈಃ
ಭಾಂತ್ಯೋಮಯಾ ವಿಮಲವಿದ್ರುಮಪಾಟಲಾಂಗ್ಯಾ .
ಶೃಂಗಾರಿತಾಂಕಮುಪಯಾಮಿ ಶಶಾಂಕಗೌರಂ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 29..

ಮಂದಸ್ಮಿತೈಃ ಕರುಣಯಾ ಶಿಶಿರೈಃ ಕಟಾಕ್ಷೈಃ
ಪ್ರೇಮಾತಿರೇಕಮಧುರೈರಪಿ ಚಾಭಿಲಾಪೈಃ .
ಆನಂದಯಿಷ್ಯಸಿ ಕದಾ ನು ಸಹಾಂಬಯಾ ತ್ವಂ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 30..

ಗೋಪಾಯಿತೇತಿ ಕುಲದೈವತಮಿತ್ಯಜಸ್ರಂ
ವಿಸ್ರಂಭತೋಽರ್ಪಿತಭರಂ ತ್ವಯಿ ದೀನಬಂಧೋ .

ಮಾಮೀಕ್ಷಸೇ ನ ಕೃಪಯಾಯದಿ ಕಿಂ ಕರೋಮಿ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 31..

ಏಕಂ ಸಕೃದ್ಯದಲಸೋ ನ ಪುರಾಽಭಜಂ ತ್ವಾಂ
ನಾನಾದುರೀಶಸತತಾಶ್ರಯದುರ್ವಿಪಾಕಃ .
ತಸ್ಯೈ ನ ಸೋಽಯಮಧುನಾಽತಿಧುನಾತಿ ಚೇತಃ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 32..

ಏಷಾ ಸುಗಂಧಿಚಿಕುರಾ ಜನನೀ ಪಿತಾ ತ್ವಂ
ಕಾ ತೇ ಸುತೇ ಮಯಿ ವಿಭೋ ಕರುಣಾ ಪ್ರಹಾಣಿಃ .

ತ್ವಾಮಾಶ್ರಿತಸ್ಯ ಮಮ ಕಿನ್ನ ಧುನೋಷಿ ದೈನ್ಯಂ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 67..

ಅತ್ಯಂಕುರಾರ್ಣಮುಖಖೇದಮಹಾರ್ಣವೇಽಸ್ಮಿನ್
ಮಗ್ನಸ್ಯ ಶಂಕರ ಮಮೋತ್ತರಣಂ ಪ್ರಕಲ್ಪ್ಯ .

ತ್ವದ್ಪೂಜನಂ ಘಟಯ ಸಂಕ್ಷಪಿತಾಂತರಾಯಂ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 68..

ಲೋಕೇಽತಿವರ್ತಿತುಮಲಂ ತವ ಶಾಸನಂ ಕಃ
ಪದ್ಮಾಸನೋ ಭವತು ಪದ್ಮವಿಲೋಚನೋ ವಾ .

ತದ್ದುರ್ಲಿಪಿಂ ವಿಧಿಕೃತಾಮಪಿಮೇ ವಿಲುಂಪ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 69..

ನಿಸ್ಸಾರತಾಮಪಿ ವಿದನ್ವಿಷಯೇಷ್ವಮೀಷು
ನಿಸ್ಸೀಮಸಕ್ತಿರಹಮೇಷು ಹಿ ಗಾಢಮೂಢಃ .
ರಕ್ಷ್ಯಸ್ತ್ವಯೈವ ಕರುಣಾನಿಧಿನಾ ಪ್ರಸಹ್ಯ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 70..

ಮಂಚೇ ತರಂಗಿತಮಣಿತ್ವಿಷಿ ಪುಷ್ಪಕಲೃಪ್ತೇ
ಮಂದಸ್ಮಿತಂ ಸಹ ಕದಾಽಮ್ಬಿಕಯಾ ಭವಂತಂ .

ಪಶ್ಯಾಮಿ ಪಶ್ಚಿಮತನೂಪಹಿತೋಪಬರ್ಹಂ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 71..

ಮಯ್ಯಾತ್ಮನೀನವಿಮುಖೇ ಮಲಿನಸ್ವಭಾವೇ
ನಿರ್ವೇದಸಾಗರನಿಮಜ್ಜನವಿಪ್ಲವೇಽಸ್ಮಿನ್ .

ಕಸ್ಮಾದ್ ಭವಸ್ಯಕರುಣಃ ಕರುಣಾನಿಧೇ ತ್ವಂ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 72..

ರುದ್ರಾಕ್ಷಭೃದ್ಭಸಿತಭೂಷಣಧನ್ಯಮೂರ್ತಿಃ
ಭಾವಂ ವಹನ್ ಪ್ರಮುದಿತಂ ಭವದೇಕತಾನಂ .

ಕಾಲಂ ಕ್ಷಿಪೇಯಮಿತಿ ಸಾಧಯ ಕಾಮನಾಂ ಮೇ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 73..

ತ್ವಂ ಚಿದ್ಘನೋಽಸ್ಯಹಮಸೌ ಜಡಿಮೈಕಸೀಮಾ
ದುಃಖಾಕರಃ ಪುನರಹಂ ಸುಖಶೇವಧಿಸ್ತ್ವಂ .

ಯುಕ್ತಾ ನ ತೇ ಸ್ಥಿತಿರಿಯಂ ತವ ಗರ್ಭವಾಸೇ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 74..

ಖೇದಂ ಹರಿಷ್ಯಸಿ ಕದಾ ಶಿಶಿರೈಃ ಕಟಾಕ್ಷೈಃ
ಮೋದಂ ಕರಿಷ್ಯಸಿ ಕದಾ ಮೃದುಭಿರ್ವಚೋಭಿಃ .
ಇತ್ಯುತ್ಸುಕೋಽಸ್ಮಿ ಕರುಣಾಂ ಕುರು ಕಿಂಕರೇಽಸ್ಮಿನ್
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 75..

ಪಾತಿ ಪ್ರಸಹ್ಯ ನ ಕಿಮರ್ಭಕಮಾತ್ಮನೀನಂ
ಸಂಯೋಜಕೈರ್ಗುರುಜನಃ ಸ್ಮರ ತಂ ಕ್ರಮಂ ತ್ವಂ .

ಭಕ್ತಿಂ ಬಲಾದ್ಭವತಿ ಕಲ್ಪಯಮೇ ದಯಾಳೋ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 76..

ಸೋಽಹಂ ನ ಕಿಂಚಿದಪಿ ಸಾಧು ಕರೋಮಿ ಪಾಪಃ
ತುಂಗಂ ಪದಂ ತ್ವಭಿಲಷಾಮಿ ತದಪ್ಯಲಜ್ಜಃ .
ತ್ವದ್ದಾತೃತಾಸದಯತಾಗರಿಮಾವಮರ್ಶೀ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 77..

ಶಕ್ತೋ ನ ಕಶ್ಚಿದಪಿ ಶಾಸನಮಂತರಾ ತೇ
ಕಸ್ಸೇವ್ಯತಾಂ ತ್ವದಿತರಃ ಕಿಮಿತಃ ಫಲಂ ವಾ .

ಸ್ವಾಮಿನ್ನುಪೈಮಿ ಶರಣಂ ಕರಣೈಸ್ತ್ರಿಭಿಸ್ತ್ವಾಂ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 78..

ಮೃತ್ಯುಂಜಯೋಽಸಿ ಕಮಲಾಪತಿವಲ್ಲಭೋಽಸಿ
ತನ್ಮೃತ್ಯುದೈನ್ಯವಿಪದೋರಪದಂ ತ್ವದೀಯಂ .

ತ್ವಾಮಾಶ್ರಿತಸ್ಯ ಮಮ ಕಿಂ ಸದೃಶೀ ದಶೇಯಂ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 79..

ಕಿಂ ಜಾಮಿತಾ ನ ಭವತೋ ಮಮ ದುಃಖಧಾರಾ-
ನಿರ್ಮಾತುರಸ್ಮೃತಿಪದಂ ಕಿಮುಪಾಂಶುಯಾಜಃ .
ಕಸ್ಮಾತ್ಪ್ರಭೋ ಕಿಮಪಿ ಶರ್ಮ ನ ಕಿಂ ವಿಧತ್ಸೇ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 80..

ಕ್ವಾಹಂ ಕ್ವ ಚೋನ್ನತಪದಸ್ಪೃಹಯಾಳುತೇಯ-

ಮಾತ್ಮೈವ ಮಾಮಪಹಸತ್ಯಧುನಾ ತಥಾಪಿ .

ತ್ವತ್ಸಂಶ್ರಯೇ ಸತಿ ಕಿಮಸ್ತಿ ದುರಾಪಮೀಶ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 81..

ಕಸ್ಯಾಗ್ರತಃ ಪ್ರಕಟಯಾನಿರದಾನಕಾಂಡೇ
ಕಂ ಹರ್ಷಯಾಣಿ ನುತಿಭಿಃ ಕಮುಪಾಶ್ರಯಾಣಿ .

ಮೋಘಃ ಶ್ರಮೇಷು ನಿಪತೇಯಮತೋ ದಯೇಥಾಃ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 82..

ಕಿಂ ವಿದ್ಯಯಾ ಕಿಮು ಧನೇನ ಕಿಮಾತ್ಮಜೈರ್ವಾ
ಕಿಂ ಜಾಯಯಾ ಕಿಮಿತರೈಸ್ತ್ವಯಿ ಚೇನ್ನ ಚೇತಃ .
ಆನಂದಶೇವಧಿಮತಸ್ತ್ವಯಿ ದೇಹಿ ಭಕ್ತಿಂ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 83..

ದಾಸೋಽಸ್ಮಿ ದೈನ್ಯವಿವಶಸ್ತ್ವಯಿ ಸರ್ವಲೋಕ-
ಸಾಮ್ರಾಜ್ಯಸಂಪದಮಕಂಪಿತಮಶ್ನುವಾನೇ .

ಯತ್ತನ್ನ ತೇ ಸಮುಚಿತಂ ವಿಮೃಶ ಪ್ರಸೀದ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 84..

ತ್ವಾಮಾಶ್ರಿತಸ್ತ್ವದಿತರಾಶ್ರಯದೈನ್ಯಭಂಗಂ
ಅಂಗೀಕರೋಮಿ ಜಗದೀಶ ಕಥಂ ಕಥಂ ವಾ .

ತ್ವಾಂ ನಾಯಶಃ ಸ್ಪೃಶತು ತತ್ತ್ಯಜ ಮಯ್ಯುಪೇಕ್ಷಾಂ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 85..

ಶ್ರಾಂತಂ ವಪುರ್ದುರಧಿಪಾಶ್ರಯಧಾವನಾನ್ಮೇ
ಶ್ರಾಂತಂ ವಚೋ ದುರಧಿಪಸ್ತುತಿಧೋರಣೀಭಿಃ .
ಕ್ರಾಂತಂ ಮನೋ ದುರಧಿಪಾಶ್ರಯಚಿಂತಯೈವ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 86..

ಹೇಮಸ್ಫುರತ್ತನುತರಂಗಿತಕಾಂತಿಧಾರಾ-

ಸಂಪ್ಲಾವ್ಯಮಾನಮಣಿಭೂಷಣದಿವ್ಯಭಾಸಂ .

ಮನ್ಯೇ ಭವಂತಮುಮಯಾಮಣಿಹೇಮಪೀಠೇ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 87..

ಸ್ವಾನಂದಬಿಂದುಲವ ಸಂಪ್ಲವಮಾನಸರ್ವ-
ಬ್ರಹ್ಮಾಂಡಮಂಡಲಮಖಂಡಿತವೈಭವಂ ತ್ವಾಂ .

ಕಸ್ತೋಷಯೇತ್ತದಪಿ ತುಷ್ಯ ಪರಿಭ್ರಮೈರ್ಮೇ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 88..

ಕಾರುಣ್ಯನಿರ್ಭರಸುಧಾರಸಶೀತಲಾಭಿಃ
ಕಾಲೇ ಕದಾ ತವ ಕಟಾಕ್ಷಪರಂಪರಾಭಿಃ .
ಕಷ್ಟಾಂ ದಶಾಮುಪಜಹಾನಿ ದೃಢೋಪಗೂಢಃ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 89..

ಭಕ್ತಾಭಿಭೂತ್ಯಸಹನೋ ಭವಸಿ ಪ್ರತೀತೋ
ಭಕ್ತೋಽಸ್ಮ್ಯಹಂ ತ್ವದಭಿಧಾಗ್ರಹಣಪ್ರಸಕ್ತಃ .
ತಸ್ಯಾಸ್ಯ ತೇ ಮಯಿ ಕೃಪಾ ನ ಕಥಂ ವಿಷಣ್ಣೇ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 90..

ದೃಕ್ಕೇಳಯಸ್ತವ ಕೃಪಾರಸಶೀಕರಾಂಕಾಃ
ಯಾಸ್ತಾಸು ತತ್ತದವನಪ್ರವಣಾಸು ಚೇತ್ ಸ್ಯಾತ್ .

ಏಕಾ ಪುನರ್ಮದವನಪ್ರವಣಾ ಕ್ಷತಿಃ ಕಾ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 91..

ಶ್ರೇಯೋ ರುಣದ್ಧಿ ಯದಿ ಪಾಪಗಣಸ್ತದಾ ತ್ವಾಂ
ತ್ವನ್ನಾಮಕೀರ್ತನಮಘಕ್ಷಪಣಕ್ಷಮಂ ಮೇ .

ಕಿನ್ನಾಸ್ತಿ ಕಿಂ ನ ದಯಸೇ ಮಯಿ ಹಂತ ಖಿನ್ನೇ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 92..

ತಾತಪ್ರಸೂತನಯದಾರ ಸುಹೃದ್ಭಿರೇವಂ
ಅರ್ಥೋಪಪತ್ತಿವಿರಹಾದಹಹಾವಸೀದನ್ .

ನೇತುಂ ಕ್ಷಣಂ ನ ನಿಪುಣೋಽಸ್ಮಿ ತತಃ ಪ್ರಸೀದ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 93..

ಶ್ರೀಶೈಲರಾಜಸುತಯಾ ಶಿಶಿರೈಃ ಕಟಾಕ್ಷೈಃ
ಮಾಂ ವೀಕ್ಷ್ಯಮಾಣಮಸಕೃನ್ಮಧುರಸ್ಮಿತೇನ .

ಸಂಭಾವಯನ್ಮಯಿ ಕದಾ ನು ದಯಿಷ್ಯಸೇ ತ್ವಂ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 94..

ಪಾರೇ ಭವಾಖ್ಯಜಲಧೇರ್ಭಗವನ್ ಕೃಪಾಕೂ-

ಪಾರೇ ಭವತ್ಯವತರಿಷ್ಯತಿ ಮೇ ಕದಾ ವಾ .

ಪ್ರೇಮ್ಣಾ ತೃಣೀಕೃತಪದಂ ಸಕಲಂ ವಿತನ್ವನ್
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 95..

ನಿರ್ಧೂತದುಸ್ತಿಮಿರಮಸ್ತಸಮಸ್ತತತ್ತದ್-

ದುರ್ವಾಸನಂ ಹೃದಯಮೇತದಯೇ ವಿತನ್ವನ್ .

ಅಸ್ಮಿನ್ ಭವಿಷ್ಯಸಿ ಕದಾ ನು ಸುಖಂ ನಿಷಣ್ಣಃ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 96..

ಮದ್ವರ್ಣನೈಸ್ತವ ಕದಾಽಸ್ತು ಮನಃ ಪ್ರಸಾದೋ
ಮದ್ದೃಕ್ಪಥೇಽಸ್ತು ಚ ಕದಾ ತವ ದಿವ್ಯಮೂರ್ತಿಃ .
ಮತ್ಕರ್ಣಗಂ ತವ ವಚೋಽಸ್ತು ಕದೇತಿ ಸಾಶಂ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 97..

ಕಾಲೇಽರ್ಕನಂದನ ಲುಲಾಯಕಟುಸ್ವನೋದ್ಯ-
ತ್ಕರ್ಣಜ್ವರಾಪನಯನೈರ್ಭವದುಕ್ಷಜೈರ್ಮೇ .

ಧ್ವಾನಾಮೃತೈಃ ಕಿಮಪಿ ಶರ್ಮ ವಿನಿರ್ಮಿಮಾಣಃ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 98..

ಯಂ ತೇ ದಯಾ ಸ್ಪೃಶತಿ ತನ್ನಯನಾಂತದಾಸಾಃ
ಬ್ರಹ್ಮಾದಯೋ ಜಗತಿ ದೀನಜನಾಸ್ಪದಾ ಸಾ .

ದೀನಾಗ್ರಣೀರಹಮತಃ ಪುನರುಕ್ತಿರೇಷಾ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 99..

ಅನ್ಯನ್ನ ಮೇಽಭಿಮತಮೀಶ ತದರ್ಪ್ಯತಾಂ ವಾ
ಮಾ ವೇಪ್ಸಿತಂ ತು ತದಿದಂ ಭವತಾಽರ್ಪಣೀಯಂ .

ಯತ್ಸರ್ವದಾ ನಿಭೃತವೃತ್ತ್ಯಭಿಧಾನಮಿತ್ಥಂ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 100..

ಹೇ ಶಂಕರ ಸ್ಮರಹರ ಪ್ರಮಥಾಧಿನಾಥ
ಮನ್ನಾಥ ಸಾಂಬ ಶಶಿಚೂಡ಼ ಶಿವ ತ್ರಿಶೂಲಿನ್ .

ಶ್ರೀಚಿತ್ಸಭೇಶ ಕರುಣಾಕರ ಭಾಲನೇತ್ರ
ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 101..

ಏವಂ ಸ್ತವಂ ಪ್ರಪಠತಾಂ ಉಪಶೃಣ್ವತಾಂಚಾ-
ರೋಗ್ಯಾಯುರಚ್ಛಶಿವಭಕ್ತಿ ಧನರ್ದ್ಧಿ ವಿದ್ಯಾಃ .

ಶ್ರೀಮಾತೃಭೂತ ಶಿವ ಪಾಲಯಮಾಂ ನಮಸ್ತೇ .. 102..

ಮಾತೃಭೂತಶತಕಂ

ಸಂಕ್ಲೃಪ್ತಹೇಮ ತಿಲಕಾಂ ಶ್ರಿತಪುಷ್ಪಮಾಲ್ಯಾಂ .

ಅಕ್ಷ್ಣಾಽಮುನಾ ತವ ತನುಂ ಪಿಬತೋಽಕ್ಷ್ಯುದನ್ಯಾ
ಸ್ಯಾನ್ಮೇ ಯಥಾಶು ಫಲಿನೀಶ ತಥಾ ದಯೇಥಾಃ .. 103..

ನ ಜಾನೇ ತದ್ದುಷ್ಟಂ ನಿವಸತಿ ಚ ವಾ ಧಾವತಿ ಚ ವಾ
ಕೃತಂ ಭೂಯೋ ಭೂಯಃ ಕರತಲಯುಗಾಸ್ಭಾಲನಮುಮೇ .. 104..

ಇತಿ ಶ್ರೀಶ್ರೀಧರವೇಂಕಟಶಾರ್ಯವಿರಚಿತಂ ಮಾತೃಭೂತಶತಕಂ ಸಂಪೂರ್ಣಂ .

Proofread by Aruna Narayanan

Matribhuta Shatakam

pdf was typeset on February 3, 2023

Please send corrections to sanskrit@cheerful.com

14 sanskritdocuments.org


	Document Information
	Document Text
	Document Credits

